
Annotatsiya. Ijtimoiy farovonlikni oshirish maqsadida iqtisodiy o‘sishning yuqori 
darajasiga erishish har bir davlatning asosiy maqsadlaridan biridir. Biroq, rivojlanayotgan 
mamlakatlar hali ham ichki va global miqyosda hukm surayotgan bir qator ijtimoiy-
iqtisodiy va siyosiy omillar tufayli iqtisodiy o'sishning istalgan darajasiga erisha olmadi. 
Shu sababli, ushbu maqolaning asosiy maqsadi turli xil tashqi manbalarning, xususan, 
inflyatsiyaning Osiyo mamlakatlarida aholi jon boshiga real YaIM bilan o'lchanadigan 
iqtisodiy o'sishga ta'sirini nazariy jihatdan o’rganishdan iborat.  

Аннотация. Достижение высокого уровня экономического роста в целях 

улучшения социального благосостояния является одной из главных целей каждой 
страны. Однако развивающиеся страны до сих пор не достигли желаемого уровня 
экономического роста из-за ряда социально-экономических и политических 
факторов, преобладающих внутри страны и в мире. Поэтому основной целью 
данного исследования является теоретическое изучение влияния различных 
внешних источников, особенно инфляции, на экономический рост, измеряемый 
реальным ВВП на душу населения в азиатских странах. 

Abstract. Every nation's primary objective is to attain rapid economic growth in 

order to enhance societal well-being. However, a variety of socioeconomic and political 
issues that are prevalent both locally and internationally have prevented emerging nations 

research is to investigate, theoretically, how different external factors particularly inflation 

Kirish 
Mamlakatning umumiy narxlari darajasining doimiy va uzluksiz o'sishi 

inflyatsiya hisoblanadi. So'nggi yillarda ko'plab markaziy banklar asosiy 
e'tiborini narx barqarorligiga qaratmoqda. Pul-kredit siyosati - foiz stavkalari 
orqalimi yoki pul agregatlarining o'sishidami - tobora past va barqaror 
inflyatsiyaga erishishga yo’naltirilmoqda. Yuqori inflatsiya darajasi mamlakat 
iqtisodiyoti uchun katta xavf va xarajat tug’dirganligi sababli Markaziy 
banklar va boshqa ko'pchilik kuzatuvchilar narx barqarorligiga erishishni 
asosiy maqsad deb bilishadi. 

Ushbu xarajatlarning ba'zilari inflyatsiyaning o'rtacha tezligini o'z ichiga 
oladi, boshqalari esa inflyatsiyaning o'zgaruvchanligi va noaniqligi bilan 
bog'liq. Lekin umumiy fikr shundan iboratki, inflyatsiya darajasi yuqori va 
oldindan tahmin qilishni imkoni bo’lmasa bu korxonalar va uy xo'jaliklari 
uchun katta zarar keltiradi. 

Tadqiqot shuni ko'rsatadiki, inflyatsiyani tartibga solish uchun samarali 
pul-kredit siyosati zarur. Past va barqaror inflyatsiya moliyaviy tizimlarning 
barqarorligini ta'minlaydi, investitsiyalarni rag'batlantiradi va iqtisodiy 
rivojlanish jarayonini kuchaytiradi. 

 
1-rasm. O’zbekistonda YaIM ning o’sish prognozlari 

Manba: Osiyo Taraqqiyot Banki 

 
Osiyo taraqqiyot bankining (OTB) yangi hisobotiga ko‘ra, yuqori 

narxlarning uy xo‘jaliklarining ixtiyorida bo‘ladigan daromadiga ta’siri tufayli 
2024-yilda O‘zbekistonda iqtisodiy o‘sish sur’ati pasayishi kutilmoqda. 

OTB 2024-yil aprel oyida o‘zining “Osiyo rivojlanish istiqbollari”da (ADO) 
O‘zbekistonda yalpi ichki mahsulot (YaIM) o‘sishi 2024-yilda 5,5 foizni tashkil 
etishini, keyin esa 2025-yilda 5,6 foizgacha o‘sishi kutilayotganini ma’lum 
qildi. Ma'muriy narxlarning oshishi uy xo'jaliklari daromadlariga o’z ta’sirini 
ko’rsatadi. Bu esa iste'mol talabining pasayishiga olib kelishi mumkin va 
buning natijasida esa o’z navbatida iqtisodiy o’sish sur’atlarining sekinlashishi 
prognoz qilinmoqda. 

O‘zbekistonda sanoat va qishloq xo‘jaligi sohalaridagi barqaror 
ko‘rsatkichlar tufayli o‘tgan yili tahsinga sazovor iqtisodiy o‘sish kuzatildi. 
Ushbu o'sish kuchli investitsiya muhiti va asosiy oziq-ovqat mahsulotlarini 
soliqdan ozod qilish bo'yicha strategik siyosat bilan qo'llab-quvvatlandi, bu 

qattiq pul-kredit pozitsiyasi bilan birgalikda inflyatsiyaning sezilarli darajada 
pasayishiga yordam berdi. 

2024-yilda kutilayotgan sekinlashuvga qaramay, iqtisodiy o’sish 
ehtiyotkorlik bilan optimistik bo'lib qolmoqda. Xizmat ko'rsatish va qishloq 
xo'jaligi tarmoqlarida o'sish sekinlashishi kutilmoqda, shu bilan birga xususiy 
iste'mol va investitsiyalar ham biroz sur'atni yo'qotishi kutilmoqda. 
Energetika sohasida amalga oshirilayotgan tizimli islohotlar va pul-kredit 
siyosatining keskinlashuvi ta'siri natijasida inflyatsiya darajasi barqaror 
bo'lishi prognoz qilinmoqda. 

Biroq, byudjet siyosati qiyinchiliklarga duch kelmoqda, chunki tarkibiy 
islohotlar va ijtimoiy xarajatlarning ko'payishi fiskal konsolidatsiya va 
taqchillikni kamaytirishga qaratilgan sa'y-harakatlarni cheklashi mumkin. 
Binobarin, byudjet taqchilligi kengayishi kutilmoqda, bunda importning 
o'sishi va daromadlar oqimining kamayishi hisobiga joriy hisob taqchilligining 
mos ravishda oshishi kutilmoqda.53 

Mavzuga oid adabiyotlar sharhi 
Ba’zi iqtisodchilar inflyatsiya iqtisodiyot uchun kerak va ba’zan foydali 

ham deb hisoblashadi. Lekin narxlarning ko'tarilishi iqtisodiy o'sish uchun 
foydali yoki zararlimi, nazariyada ham, empirik dalillarda ham munozarali 
bo'lib qolmoqda. 

Strukturalistlar inflyatsiya iqtisodiy o'sish uchun zarur deb hisoblaydilar, 
monetaristlar esa inflyatsiya iqtisodiy o'sish uchun zararli, deb hisoblashadi.  

Inflyatsiya darajasi iqtisodiy o'sish sur'atlarini oshiradimi yoki 
tushiradimi, buni aniqlash uchun Xon va Senhadji (2001) inflyatsiyaning 
taxminiy "bo'sag’a darajasi" deb ataluvchi tahminiy chegara darajasini 
hisoblashgan. Ularning tadqiqoti shuni ko'rsatadiki, sanoat mamlakatlari 
uchun taxminiy chegara ko'rsatkichi 1-3 foizni, rivojlanayotgan mamlakatlar 
uchun esa 11-12 foizni tashkil etadi. Ijobiy o’sishga erishish uchun esa 
inflyatsiya darajasi chegara darajasidan past bo'lishi kerak. 

Umumiy iqtisodiyotda ham rivojlangan mamlakatlar uchun inflatsiya 
darajasi 2-3 foizni, rivojlanayotgan davlatlar uchun esa 5-7 foizni tashkil etishi 
barcbamizga ma’lum. Shu sababli ham O’zbekiston rivojlanayotgan 
mamlakatlar qatoriga kirganligi sababli 2026-yilga qadar inflatsiya darajasini 
5 foizga tushirishni asosiy maqsad qilib belgilagan.  

Odatda, inflyatsiya ma'lum darajadan oshib ketganda iqtisodiy o'sish va 
rivojlanish uchun xavf tug’diradi. Oldingi tadqiqotlar ham shuni ko'rsatdiki, 
inflyatsiyaning juda yuqori yoki past darajasi iqtisodiy o'sish uchun 
nomaqbuldir. Biroq, ba'zi iqtisodchilar 3 dan 6 foizgacha bo'lgan inflyatsiya 
darajasi ma’lum darajadaiqtisodiy o’sishga  ijobiy ta'sir ko'rsatadi deb 
hisoblashadi. Biroq, u ratsional chegaradan oshib ketganda, albatta o’zining 
salbiy ta'sirini ko'rsatadi. Xuddi shunday, istalmagan inflyatsiya ham nafaqat 

 
53 https://www.adb.org/where-we-work/uzbekistan/economy 

pulning sotib olish qiymatini pasaytiradi, balki investitsiyalar va iqtisodiy 
o'sishni susaytiradi [Hussain, Khan va boshqalar. (2007)].  

Tadqiqot metodologiyasi 
O'zbekistondagi iqtisodiy o’sish va inflyatsiya darajasi o'rtasidagi 

bog'liqlik bo'yicha bir qancha empirik tahlillar o'tkazilgan. Ba'zi tadqiqotchilar 
tomonidan esa Markaziy Osiyo mamlakatlari uchun ham bir qancha 
o’rganishlar olib borilgan.  Masalan, makroiqtisodiy mualliflar Markaziy 
Osiyoning beshta davlatidan inflatisya gisterezini tadqiq qilish uchun misol 
sifatida foydalanganlar. Buning uchun ular ADF testi, SURADF testi, FADF testi 
va panel maʼlumotlar testlaridan foydalanganlar.  

Tahlil va natijalar 

 
2-rasm. Osiyo mamlakatlarida o’rtacha YAIM dinamikasi 

Manba: Osiyo Taraqqiyot Banki 

 
Osiyo va Tinch okeani mintaqasidagi rivojlanayotgan mamlakatlar 

iqtisodiyoti bu yil oʻrtacha 4,9 foizga oʻsishi prognoz qilinmoqda, chunki 
mintaqa kuchli ichki talab va turizmni tiklash sharoitida barqaror oʻsishda 
davom etmoqda. 

Osiyo taraqqiyot banki (OTB) e’lon qilgan 2024-yil aprel oyidagi Osiyo 
taraqqiyot istiqboliga (ADO) ko‘ra, o‘sish keyingi yilda ham xuddi shunday 
sur’atda davom etadi. Oxirgi 2 yil davomida ko‘plab mamlakatlarda oziq-ovqat 
narxlarining oshishi natijasida inflyatsiya 2024 va 2025-yillarda 
mo‘tadillashishi kutilmoqda. 

Janubiy va Janubi-Sharqiy Osiyodagi kuchli iqtisodiy o'sish - ichki talab va 
eksport tufayli - Xitoy Xalq Respublikasida (XXR) mulk bozoridagi zaiflik va 
past iste'mol tufayli yuzaga kelgan sekinlashuvning o'rnini bosmoqda. 
Hindiston o’zining  bu yilgi 7 foiz va kelgusi yilgi 7.2 foiz iqtisodiy o’sishi bilan 
Osiyo va Tinch okeanidagi asosiy iqtisodiy o'sish mexanizmi bo'lib qolishi 
kutilmoqda. XXRning o‘sish sur’ati o‘tgan yilgi 5,2 foizdan bu yil 4,8 foizga, 
kelgusi yilda esa 4,5 foizga sekinlashishi prognoz qilinmoqda. 

Bunday iqtisodiy o’siЫhga qaramay iqtisodchilardan hushyorlik talab 
qilinadi, chunki bir qator xavflar mavjud. Bularga ta'minot zanjiri uzilishlari, 
AQSh pul-kredit siyosatidagi noaniqlik, ekstremal ob-havoning ta'siri va 
XXRdagi mulk bozorining zaiflashuvi kiradi. 

3-rasm. Osiyo mamlakatlarida inflatsiya darajasi dinamikasi 

Manba: Osiyo Taraqqiyot Banki 

 
Rivojlanayotgan Osiyo va Tinch okeani mintaqasidagi inflyatsiya joriy 

yilda 3,2 foizga, kelgusi yilda esa 3,0 foizga kamayishi kutilmoqda, chunki 
jahon narxlari bosimi pasayib, ko‘plab mamlakatlarda pul-kredit siyosati 
qattiqligicha qolmoqda. Biroq, XXRdan tashqari mintaqada inflyatsiya hali 
ham COVID-19 pandemiyasidan oldingi darajadan yuqori. 

Qizil dengizdagi kemalarga hujumlar va Panama kanalidagi qurg'oqchilik 
tufayli global yuk tashish narxining oshishi ham Osiyodagi inflyatsiyani 
kuchaytirishi mumkin. Oziq-ovqat xavfsizligini himoya qilish uchun 
hukumatlar aholining zaif qatlamlariga maqsadli subsidiyalar berishi va 
narxlarni manipulyatsiyasi va yig'ishning oldini olish uchun bozor shaffofligi 
va monitoringini kuchaytirishi mumkin. Oʻrta va uzoq muddatli istiqbolda 
siyosat narxlarni barqarorlashtirish uchun strategik oziq-ovqat zaxiralarini 
yaratishga, barqaror dehqonchilik va ekinlarni diversifikatsiya qilishga 
koʻmaklashishga, hosildorlikni oshirish uchun qishloq xoʻjaligi texnologiyalari 
va infratuzilmasiga sarmoya kiritishga eʼtibor qaratishi kerak.  

 
4-rasm. Markaziy Osiyo mamlakatlarida YAIM dinamikasi 

1991-yil mustaqillikka erishilgunga qadar O’zbekiston, Qozog’iston, 
Qirg’iziston, Tojikiston va Turkmaniston iqtisodiyoti Sovet Ittifoqi tomonidan 
markazlashtirilgan va Moskva tomonidan aniq qilib belgilangan strategiya 

asosida boshqarilgan. Mustaqillikdan keyin esa biroz o’xshashlikka 
qaramasdan, har bir mamlakat o’zining mustaqil iqtisodiy siyosatiga ega 
bo’ldi.  

 
5-rasm. Kavkaz va O’rta Osiyo mamlakatlarida 2024-yil uchun 

kutilayotgan YAIM darajasi 
 
Jadvaldan ko’rinib turibdi-ki, O’zbekistonda YAIM qo’shni mamlakatlarga 

nisbatan o’rta darajada . Ammo yuqorida takidlanganidek aholi 
daromadlarining kamayishi natijasida istemol darajasi tushadi va bu o’z 
navbatida YAIM ning o’tgan yillarga nisbatan past bo’lishiga olib keladi. 

 
3-jadval. Kavkaz va O’rta Osiyo mamlakatlarida 2024-yil uchun 

kutilayotgan inflatsiya darajasi. 
 
O’zbekiston 2026-yilga qadar inflatisya darajasini 5 foizga tushirishni 

reja qilgan. Buning uchun kerakli bo’lgan fiscal chora-tadbirlar amalga 
oshirilishi kerak. Bu yil inflatsiya darajasi 10 foizni tashkil etishi prognoz 
qilinmoqda. 2025-yilda esa bu daraja 7-8 foizga pastlashi prognoz qilingan. 
Shundagina 2026 yilda qo’yilgan targetga erishish mumkin. 

Xulosa va takliflar 
Markaziy Osiyoda barqaror rivojlanish mintaqa mamlakatlari o‘rtasida 

yaxshi munosabatlarni mustahkamlash va rag‘batlantirish, xalqaro 
tashkilotlar va taraqqiyot banklarining mintaqaviy dasturlarini amalga 
oshirish orqali tashqi moliyalashtirishni jalb qilishda muvozanatli 
yondashuvni talab qiladi. Bu shuningdek, tovar bo'lmagan sektorlarda va 
mamlakatlarning ichki jamg'armalar salohiyatidan foydalanish uchun 
to'g'ridan-to'g'ri investitsiyalarni talab qiladi. 

Mintaqa davlatlari to‘rtta asosiy tuzilmaviy muammolarni yengib 
o‘tishlari kerak: dengizga chiqish imkoniyati yo‘qligi, resurslarga qaramlik va 
moliya sektorining past rivojlanish darajasi, suv-energetika kompleksini 
boshqarishda muvofiqlashtirishning yo‘qligi va iqlim o‘zgarishi. ETB 
tadqiqotchilarining fikricha, birgalikdagi sa'y-harakatlar natijasida Markaziy 
Osiyo davlatlari tizimli rivojlanish muammolarini yengib chiqadi. Kuchli 
iqtisodiy o'sish davrida energetika tizimiga bosimning kuchayishi va 
mamlakatlarning daryo havzalari umumiy bo'lishi suv va energetika sohasida 
hamkorlik qilishdan boshqa variantni qoldirmaydi. Transport infratuzilmasini 
rivojlantirish va iqlim xavfiga qarshi kurashish bo‘yicha muvofiqlashtirilgan 
sa’y-harakatlar ham birdek muhim. Infratuzilmadagi to‘siqlarni bartaraf etish 
iqtisodiy samaradorlikni, qo‘shni davlatlar bilan savdo-iqtisodiy hamkorlikni 
rivojlantirishga, ishlab chiqarish va eksportni diversifikatsiya qilishni 
rag‘batlantirishga yordam beradi. 

